
  Rê wî tiyê n rojê  û  rê wî tiyê n şêvê  dê di dêma dibistanê  dê. 

  Hem di warê zanîna mijarê de, hem jî di warê şarezayên civakî de gelek tişt hene ku  

  li dibistanê fêr bibin. 

 

 

Bo nimûne, dibe ku mirov serdana muzexaneyekê bike ku têkildarî mijara ku xwendekar li ser 

dixebitin pêşangeheke wê heye. Dema mijar masîvanî û jiyana li ber deryayê be, mirov dikare bi 

xwe re alavên masîgirtinê bîne û rojeke dibistanê li ber deryayê be. 

Dema xwendekar fêrî daristanê dibin, derketina roja dibistanê ya li daristanê fikreke baş e. Tişta 

ku xwendekar li ser geştan fêr dibin, ji bo xebata zêdetir a li dibistanê destpêkeka baş e. 

 

 

Fêrkirina derveyî polê, ji bo fêrbûna bi hev ra ya bi hevalên polê ra dikare derfetên baştir peyda 

bike. Di rêwîtiyê de derfet a xwendekaran heye ku derdorên naskirî û nenas biceribînin. 

Xwendekar di rewşeke ewle de zehmetiyan dikêşin û derfetên wan hene ku bêhtir aliyên xwe 

nîşan bidin. Ji bilî ku di rêwîtiyên cuda de gelek fêrbûn hene, geşt û geran derfeteke baş e ji bo 

naskirina hevdu bi awayên din ji tiştên ku li dibistanê dibin 

Dibistana kampê  

Hemû xwendekarên li Norwêcê wê di dema dibistana seretayî û jêrîn a navîn de karibin biçin 

kampên dibistanan. Xwendekar bi mamosteyên ku nas dikin re diçin dibistaneke kampê da ku 

tiştên nû fêr bibin. Her wiha dibistanên kampê mamosteyên xwe yên ku der barê herêma ku 

dibistana kampê tê de ye gelek zanin û der barê çalakiyên ku dê xwendekar beşdar bibin de. 

Çalakiyên li dibistana kampê bi tendurist, heyecan û perwerdeyî ne. Gelek tiştên ku xwendekar 

li dibistana kampê fêr dibin û tecrube dikin, dê heta hetayê bi kar bînin û bi bîr bînin. 

 

 

Gava pol diçin kampên dibistanan an jî rêwîtiyên din ên bi şev, kur li departmanekê,  keç jî li 

yeka din, gelek caran li qatên cuda radizên. Mamoste berpirsiyar in ku di odeyan de aştî û 

dîsîplîn hebe. Ev ji bo xwendekaran çarçoveyeke ewle û baş û tecrubeyeke xweş diafirîne. 

Divê hemî xwendekar dema rêwîtiyê xwe ewle hîs bikin. 

 

 
Dema mijar xwarin be, dibe ku hewcedarîyên gelek xwendekaran yên cuda hebin.  

Dibistan vê li ber çavan digire. Di heman demê de berpirsiyariya dibistanê ye ku pê ewle bibe 

ku xwendekar di ewlehiyê de bibin. Rêwîtiyên ku ji alîyê dibistanê ve hatine amadekirin 

bêpere ne. Li gelek dibistan û dibistanên kampê alavên ku xwendekar bikarin deyn bikin hene. 

Eger pirsên we li ser ger û kampên dibistanan hebin, bi mamosteyan re biaxivin. 

Her wiha bi mamoste re bipeyivin heke zarokê we hewcedariyên taybet ên girîng li ber çavan 

bigirin. 


